
1. [bookmark: _GoBack]RÉAMHRÁ AGUS BUNÚS DLÍ
Leis an Rialachán maidir le breiseáin lena n‑úsáid i gcothú ainmhithe (‘an Rialachán’)[footnoteRef:1], bunaítear nós imeachta Aontais maidir le breiseáin bheathaithe a údarú, a chur ar an margadh agus a úsáid. Leagtar síos ann freisin rialacha maidir le maoirseacht agus lipéadú breiseán beathaithe agus réamh‑mheascán. Is é an cuspóir foriomlán go mbeadh bonn ann chun ardleibhéal cosanta do shláinte an duine, do shláinte agus leas ainmhithe, don chomhshaol agus do leasanna úsáideoirí a áirithiú maidir le breiseáin bheathaithe, agus feidhmiú éifeachtach an mhargaidh inmheánaigh á áirithiú an tráth céanna. [1:  Rialachán (CE) Uimh. 1831/2003 ó Pharlaimint na hEorpa agus ón gComhairle an 22 Meán Fómhair 2003 maidir le breiseáin lena n‑úsáid i gcothú ainmhithe (IO L 268, 18.10.2003, lch. 29, ELI: http://data.europa.eu/eli/reg/2003/1831/oj).] 

Leis an Rialachán cumhachtaítear an Coimisiún gníomhartha tarmligthe a ghlacadh mar a thagraítear in Airteagal 21a(1), d’fhonn an méid seo leanas a dhéanamh:
· Iarscríbhinn IV a ghabhann leis an Rialachán maidir le coinníollacha ginearálta úsáide na mbreiseán a leasú, chun na coinníollacha ginearálta sin a oiriúnú don dul chun cinn teicneolaíoch nó don fhorbairt eolaíoch, dá bhforáiltear in Airteagal 3(5);
· Iarscríbhinn I a ghabhann leis an Rialachán maidir leis na grúpaí breiseán a leasú, chun catagóirí agus feidhmghrúpaí de bhreiseáin bheathaithe a oiriúnú mar thoradh ar an dul chun cinn teicneolaíoch nó an fhorbairt eolaíoch, dá bhforáiltear in Airteagal 6(3);
· an Rialachán a fhorlíonadh trí rialacha a bhunú go bhféadfaí forálacha simplithe a bheith ann maidir le húdarú breiseán a údaraíodh lena n‑úsáid i mbia, dá bhforáiltear sa tríú fomhír d’Airteagal 7(5);
· Iarscríbhinn III a ghabhann leis an Rialachán i ndáil le ceanglais shonracha bhreise lipéadaithe agus faisnéise maidir le breiseáin agus réamh‑mheascáin áirithe a leasú, chun an dul chun cinn teicneolaíoch agus an fhorbairt eolaíoch a chur san áireamh, dá bhforáiltear in Airteagal 16(6);
· Iarscríbhinn II a ghabhann leis an Rialachán maidir le dualgais agus cúraimí Shaotharlann Tagartha an Chomhphobail a leasú, dá bhforáiltear in Airteagal 21.
Ceanglaítear an tuarascáil seo faoi Airteagal 21a(2) den Rialachán, lena dtugtar an chumhacht don Choimisiún gníomhartha tarmligthe a ghlacadh dá dtagraítear in Airteagal 3(5), Airteagal 6(3), Airteagal 7(5), Airteagal 16(6) agus Airteagal 21 den Rialachán sin a ghlacadh go ceann tréimhse 5 bliana ón 26 Iúil 2019. Ceanglaítear ar an gCoimisiún, tráth nach déanaí ná 9 mí roimh dheireadh na tréimhse 5 bliana, tuarascáil a ullmhú i ndáil le tarmligean na cumhachta sin. 
2. AN TARMLIGEAN A FHEIDHMIÚ
[bookmark: _Hlk120112251]Níor úsáideadh na cumhachtuithe faoi Airteagal 3(5), Airteagal 6(3), Airteagal 7(5), Airteagal 16(6) agus Airteagal 21 den Rialachán le linn na tréimhse tuairiscithe. Is é is cúis leis sin, inter alia, gur glacadh bearta cheana féin roimh an tréimhse tuairiscithe a mhéid a bhaineann leis na hábhair uile a chumhdaítear leis na cumhachtuithe sin:
· Is le Rialachán (AE) 2015/327 ón gCoimisiún a rinneadh leasú ar Iarscríbhinn IV a ghabhann leis an Rialachán, maidir le coinníollacha ginearálta úsáide na mbreiseán[footnoteRef:2]; [2:  Rialachán (AE) 2015/327 ón gCoimisiún an 2 Márta 2015 lena leasaítear Rialachán (CE) Uimh. 1831/2003 ó Pharlaimint na hEorpa agus ón gComhairle a mhéid a bhaineann le ceanglais maidir le breiseáin ina bhfuil ullmhóidí a chur ar an margadh agus coinníollacha úsáide na mbreiseán sin (IO L 58, 3.3.2015, lch. 46, ELI:  http://data.europa.eu/eli/reg/2015/327/oj).] 

· Is le Rialachán (CE) Uimh. 386/2009 ón gCoimisiún[footnoteRef:3], Rialachán (AE) 2015/2294 ón gCoimisiún[footnoteRef:4] agus Rialachán (AE) 2019/962 ón gCoimisiún[footnoteRef:5] a rinneadh roinnt leasuithe ar Iarscríbhinn I a ghabhann leis an Rialachán maidir le feidhmghrúpaí nua breiseán a bhunú; [3:  Rialachán (CE) Uimh. 386/2009 ón gCoimisiún an 12 Bealtaine 2009 lena leasaítear Rialachán (CE) Uimh. 1831/2003 ó Pharlaimint na hEorpa agus ón gComhairle a mhéid a bhaineann le feidhmghrúpaí nua breiseán a bhunú (IO L 118, 13.5.2009, lch. 66, ELI: http://data.europa.eu/eli/reg/2009/386/oj).]  [4:  Rialachán (AE) 2015/2294 ón gCoimisiún an 9 Nollaig 2015 lena leasaítear Rialachán (CE) Uimh. 1831/2003 ó Pharlaimint na hEorpa agus ón gComhairle a mhéid a bhaineann le feidhmghrúpaí nua breiseán a bhunú (IO L 324, 10.12.2015, lch. 3, ELI:  http://data.europa.eu/eli/reg/2015/2294/oj).]  [5:  Rialachán (AE) 2019/962 ón gCoimisiún an 12 Meitheamh 2019 lena leasaítear Iarscríbhinn I a ghabhann le Rialachán (CE) Uimh. 1831/2003 ó Pharlaimint na hEorpa agus ón gComhairle a mhéid a bhaineann le dhá fheidhmghrúpa nua breiseán a bhunú (IO L 156, 13.6.2019, lch. 1, ELI: http://data.europa.eu/eli/reg/2019/962/oj).] 

· Rialacha maidir le hiarratais a ullmhú agus a chur i láthair agus measúnú a dhéanamh ar bhreiseáin agus iad a údarú, lena bhforáiltear maidir le nósanna imeachta simplithe maidir le breiseáin a údaraíodh lena n‑úsáid i mbia, bunaíodh iad le Rialachán (CE) Uimh. 429/2008[footnoteRef:6]; [6:  Rialachán (CE) Uimh. 429/2008 ón gCoimisiún an 25 Aibreán 2008 maidir le rialacha mionsonraithe chun Rialachán (CE) Uimh. 1831/2003 ó Pharlaimint na hEorpa agus ón gComhairle a chur chun feidhme a mhéid a bhaineann le hiarratais a ullmhú agus a chur i láthair agus maidir le measúnú a dhéanamh ar bhreiseáin agus iad a údarú (IO L 133, 22.5.2008, lch. 1, ELI:  http://data.europa.eu/eli/reg/2008/429/oj).] 

· Is le Rialachán (AE) 2015/327 ón gCoimisiún a rinneadh leasú ar Iarscríbhinn III a ghabhann leis an Rialachán maidir le ceanglais shonracha bhreise lipéadaithe agus faisnéise maidir le breiseáin agus réamh‑mheascáin áirithe;
· Is le Rialachán (CE) 378/2005 ón gCoimisiún a rinneadh leasú ar Iarscríbhinn II a ghabhann leis an Rialachán, maidir le dualgais agus cúraimí Shaotharlann Tagartha an Chomhphobail[footnoteRef:7]. [7:  Rialachán (CE) Uimh. 378/2005 ón gCoimisiún an 4 Márta 2005 maidir le rialacha mionsonraithe chun Rialachán (CE) Uimh. 1831/2003 ó Pharlaimint na hEorpa agus ón gComhairle a chur chun feidhme a mhéid a bhaineann le dualgais agus cúraimí Shaotharlann Tagartha an Chomhphobail maidir le hiarratais ar údaruithe breiseán beathaithe (IO L 59, 5.3.2005, lch. 8, ELI: http://data.europa.eu/eli/reg/2005/378/oj).] 

Le linn na tréimhse tuairiscithe, ní raibh aon dul chun cinn mór teicneolaíoch ná forbairt eolaíoch mhór ann a d’fhág gur ghá tuilleadh leasuithe a dhéanamh ar Iarscríbhinní I, III ná IV a ghabhann leis an Rialachán. Ina theannta sin, le linn na tréimhse 5 bliana roimhe sin, níor eascair an gá tuilleadh leasuithe a dhéanamh ar na forálacha sin ná iad a fhorlíonadh as an taithí a fuarthas ar chur i bhfeidhm Iarscríbhinn II a ghabhann leis an Rialachán agus ar chur i bhfeidhm na nósanna imeachta simplithe maidir le breiseáin a údaraíodh lena n‑úsáid.
Le linn na tréimhse 5 bliana atá le teacht, d’fhéadfaí go bhfágfadh an líon ard iarratas ar údarú breiseán éagsúil gur ghá na feidhmghrúpaí nua a oiriúnú do chineálacha nua breiseán mar thoradh ar an dul chun cinn teicneolaíoch agus an fhorbairt eolaíoch. Ina theannta sin, d’fhéadfaí gur ghá na cumhachtuithe a úsáid dá bhforáiltear sa Rialachán seo le haghaidh taithí leanúnach nó forbairt bhreise theicneolaíoch nó eolaíoch in earnáil na mbreiseán.
3. CONCLÚID
De réir an Choimisiúin, ní mór síneadh ama intuigthe a chur leis an tarmligean cumhachta dá bhforáiltear in Airteagal 21a den Rialachán ar feadh tréimhse eile 5 bliana, i gcomhréir leis an Airteagal sin. Is é is cúis leis sin go bhféadfadh gá a bheith ann i gcónaí amach anseo rialacha a fhorbairt ar bhonn na gcumhachtuithe dá dtagraítear in Airteagal 21a den Rialachán. Beidh tábhacht ag baint leis an síneadh ama a chuirtear le tarmligean cumhachtaí chun an tsolúbthacht is gá a sholáthar sa chreat dlíthiúil, chun an creat sin a fhorlíonadh agus a choigeartú go rialta, agus an dul chun cinn teicneolaíoch agus na forbairtí eolaíocha is déanaí á gcur san áireamh, agus chun deis a thabhairt don Choimisiún gníomhú sna réimsí nár ghníomhaigh sé iontu go dtí seo, ach go bhféadfadh gá a bheith aige gníomhú iontu amach anseo.
Leis an tuarascáil seo, comhlíonann an Coimisiún an ceanglas tuairiscithe faoi Airteagal 21a(2) de Rialachán (CE) Uimh. 1831/2003 agus iarann sé ar Pharlaimint na hEorpa agus ar an gComhairle an tuarascáil seo a thabhairt dá n‑aire.

An Bhruiséil, 29.4.2024    COM(2024) 179 final     TUARASCÁIL ÓN gCOIMISIÚN CHUIG PARLAIMINT NA hEORPA AGUS  CHUIG AN gCOMHAIRLE   maidir le feidhmiú na cumhachta gníomhartha tarmligthe a ghlacadh de bhun  Rialachán (CE) Uimh.   1831/2003 ó Pharlaimint na hEorpa agus ón gComhairle an 22  Meán Fómhair 2003 maidir le breiseáin lena n - úsáid i gcothú ainmhithe  


